
ABSTRAK 

 

Sulaman adalah merupakan salah satu bentuk seni kerajinan tangan atau teknik kreativiti 

menghias dengan cara jahitan tusuk hias menggunakan benang denim. Kajian ini 

merangkumi beberapa kombinasi sulaman pada anyaman rotan. Kajian ini juga 

memfokuskan kepada aplikasi teknik sulaman untuk menghasilkan corak keatas beg kepit 

anyaman rotan. Sehubungan dengan itu, kajian ini adalah untuk menginovasikan anyaman 

rotan dengan cara sulaman tangan bagi menggantikan motif yang biasa dianyam dengan 

menggunakan teknik sulaman. Satu koleksi beg kepit yang disulam dan mempunyai corak 

menarik telah dihasilkan pada akhir kajian ini.   

ABSTRACT 

 

Embroidery is a form craft art by hand or decorating creativity technique by hand sewing 

using to denim thread. This research includes a combination of embroideries on rattan 

weave. This research is focused on the application of embroidery technique to produce 

motifs on rattan bag. Therefore, this research to innovate rattan weave with hand 

embroidery technique to replace the plaited motifs. A collection of bags using the 

embroidery technique and have interesting patterns were produced at the end of the 

study.     

BAB 1 

LATAR BELAKANG KAJIAN 

1.0 Pengenalan 

      Rotan merupakan salah satu tumbuhan secara alami yang tumbuh di dalam hutan atau 

di belukar. Tumbuhan rotan juga merupakan sejenis kelompok tanaman palma dan 

tergolong dalam spesies tumbuhan memanjat atau merambat. Selain itu, tumbuhan rotan 

dikenali sebagai tumbuhan yang berduri. Tumbuhan rotan juga banyak tersebar di 

wilayah seperti Afrika, Asia dan Australasia. Di samping itu, perkataan rotan berasal 

daripada bahasa Melayu iaitu ‘raut’ yang bermaksud mengupas, menguliti dan 

menghaluskan. Manakala dalam bahasa Yunani dikenali sebagai Lepidocaryodidea yang 

bermaksud kumpulan tanaman yang memanjat. Dari segi saintifik pula rotan dinamakan 

sebagai Calamus, Deamonocrops dan Oncocalamus.  

      Manakala seni anyaman adalah merupakan anyaman yang diperbuat daripada 

tumbuhan rotan dan direka bentuk menjadi pelbagai produk kraftangan. Seni anyaman 

juga merupakan bentuk kraftangan yang menggunakan bahan daripada tumbuh-

tumbuhan. Di samping itu, menganyam ialah suatu proses untuk menyaringkan beberapa 

jenis daun atau tumbuhan dengan cara menyusun dan menyusupkannya antara satu sama 

lain. Seterusnya, anyaman juga boleh dibuat daripada beberapa jenis tumbuhan lain 

seperti daun pandan, buluh, bemban dan mengkuang. Biasanya bahan tersebut mudah 

didapati daripada tumbuhan meliar atau ditanam. Tumbuhan tersebut boleh dianyam 

sehingga menjadi bakul, beg, topi, tudung saji dan sebagainya.  

       Sulaman adalah salah satu teknik menjahit yang bertujuan untuk menghasilkan 

dekoratif dengan menggunakan benang sulam. Selain benang hiasan bahan lain juga turut 

digunakan untuk membuat sulaman seperti mutiara, potongan logam, manik, bulu-bulu 

dan sebagainya. Seterusnya, sulaman juga dikenali sebagai suatu seni persembahan reka 

bentuk yang kreatif. Di samping itu, sulam juga turut dikenali sebagai ‘suji’. Sulaman 

juga adalah kegiatan untuk menghasilkan hiasan diatas kain, kulit mahupun kertas. Selain 

itu, sulaman dapat dilakukan dengan cara sulaman tangan dan sulaman mesin. 

       Oleh itu, penyelidik bercadang untuk membuat kajian mengenai jahitan sulaman 

untuk menghasilkan suatu kelainan pada anyaman rotan tanpa motif serta 

menginovasikan dengan kaedah sulaman pada permukaan anyaman rotan dengan tujuan 

untuk menghasilkan seni reka tekstil pada produk anyaman tersebut. Sulaman yang 

dihasilkan menimbulkan dimensi jahitan pada permukaan beg kepit anyaman rotan.          

1.1 Penyataan Masalah 

Berdasarkan kajian awal yang dibuat oleh penyelidik, terdapat beberapa permasalahan 

yang dikenalpasti dalam kajian iaitu: 

       Antara permasalahan dalam kajian ini yang pertama ialah kajian mengenai jahitan 

sulaman pada permukaan anyaman masih belum pernah dikaji. Jahitan sulaman biasanya 

dibuat pada fabrik dan telah menjadi suatu kebiasaan. Selain itu, sulaman pada anyaman 

rotan tidak pernah dilakukan oleh masyarakat pada masa kini dan anyaman rotan juga 

tidak diperluaskan atau dikembangkan. Di samping itu, motif anyaman yang dihasilkan 

hanya dianyam sahaja dan menjadi kebiasaan dalam menghasilkan reka corak. Bagi 

mewujudkan suatu perbezaan pada masa kini produk anyaman rotan dipilih untuk 

mewujudkan dimensi jahitan sulaman pada permukaan anyaman tersebut untuk 

menghasilkan motif.   

       Selain itu, permasalahan yang kedua ialah anyaman rotan tidak diinovasikan secara 

meluas. Produk anyaman rotan tidak dipelbagaikan hal ini menyebabkan produk anyaman 

tidak mendapat sambutan dan tidak menarik minat oleh golongan masyarakat. Motif 

anyaman yang dihasilkan kelihatan sama serta biasa menyebabkan orang ramai tidak 

berminat untuk memiliki produk anyaman.  

       Seterusnya, generasi muda pada masa kini tidak minat membuat sulaman tangan dan 

menganyam. Hal ini demikian kerana, generasi sekarang tidak lagi memandang 

kepakaran dalam bidang seni jahitan dan anyaman. Di samping itu, mereka gemar 

mencari pekerjaan di bandar dan tidak ada masa untuk belajar menganyam dan menjahit. 

Mereka juga terlalu sibuk dengan pekerjaan manakala pelajar sibuk dengan pelajaran 

masing-masing bagi yang berpendidikan tinggi.     

        Selain itu juga, jahitan sulaman hanya dipelajari sebagai amali jahitan. Hal ini 

demikian kerana, amali jahitan hanya dipelajari di kelas-kelas jahitan dan hanya 

mempelajari jahitan asas sulaman serta teknik jahitan sulaman tidak dikembangkan secara 

meluas. Di samping itu, jahitan sulaman yang dipelajari juga terhad dan tidak menyeluruh 

dalam menghasilkan kepelbagaian reka corak sulaman tangan.   

        Permasalahan terakhir ialah golongan remaja menganggap jahitan sulaman dan 

anyaman merumitkan. Hal ini demikian kerana, sulaman tangan dan anyaman dianggap 

suatu pekerjaan yang rumit dan menyukarkan. Di samping itu, sulaman dan anyaman juga 

mengambil masa yang agak lama untuk disiapkan menyebabkan generasi muda masa kini 

tidak minat untuk membuat sulaman dan anyaman. Manakala anyaman dianggap rumit 

kerana proses untuk menganyam adalah susah dan sukar untuk dilakukan. Golongan 

remaja menggangap sedemikian kerana mereka tidak memiliki kemahiran menjahit dan 

menganyam menyebabkan sulaman dan anyaman dilupakan.   

1.2 Objektif Kajian 

Objektif kajian ini adalah: 

1) Untuk mengidentifikasikan ciri-ciri jahitan sulaman. 

2) Untuk mengeksperimentasi pelbagai jenis jahitan sulaman dan benang.  

3) Untuk menghasilkan pelbagai rekaan produk dalam teknik jahitan sulaman. 

4) Untuk membuat validasi terhadap produk akhir.    

1.3 Skop Kajian 

Skop kajian merupakan jangkauan berdasarkan topik, lokasi atau liputan kajian dan 

peringkat umur. Pengkaji memfokuskan kajian terhadap sulaman tangan pada permukaan 

anyaman rotan. Penyelidik mengeksperimentasi sulaman ini dari segi kesesuaian bahan 

yang digunakan dan tekstur sulaman pada anyaman. Seterusnya, mengkaji elemen motif 

yang bersesuaian pada permukaan anyaman. Lokasi kajian ini tertumpu di sekitar 

Bandaraya Kuching, Sarawak. Golongan wanita adalah merupakan sasaran dalam kajian 

ini iaitu dalam lingkungan 25 tahun hingga 45 tahun.   

1.4 Kepentingan Kajian   

Anyaman rotan dapat diinovasikan secara meluas dengan mengaplikasikan motif sulaman 

pada permukaan anyaman. Di samping itu, dapat memperbaharui motif sulaman pada 

anyaman dan dapat menghasilkan tekstur motif yang berbeza seperti yang sedia ada. 

Jahitan sulaman ini juga mempunyai potensi untuk dikaji. Selain itu, tujuan kajian ini 

adalah untuk meneroka dan menilai ciri-ciri jahitan sulaman serta mempelajari tentang 

seni jahitan. Manakala anyaman rotan turut digunakan sebagai bahan utama tujuannya 

adalah untuk menggantikan penggunaan kain yang biasa digunakan untuk membuat 

sulaman. Oleh itu, kajian ini diharapkan dapat memperkenalkan seni kraf sulaman tangan 

dengan mewujudkan sesuatu kelainan dan perbezaan pada anyaman rotan.  

1.5 Persoalan Kajian  

Berdasarkan permasalahan kajian yang dikenalpasti oleh penyelidik telah wujudnya 

beberapa persoalan dalam kajian ini iaitu: 

1) Apakah maksud sulaman dan anyaman rotan? 

2) Bagaimanakah jahitan sulaman dapat memberikan hasil yang lebih baik pada 

permukaan anyaman rotan? 

3) Kenapa motif anyaman dihasilkan melalui kaedah sulaman? 

4)  Bagaimanakah tekstur sulaman pada permukaan anyaman?   

1.6 Limitasi Kajian 

Limitasi kajian adalah bermaksud kekangan untuk mendapatkan sesuatu maklumat dalam 

kajian. Antara halangan yang akan dihadapi oleh penyelidik ialah penyelidik memerlukan 

kos kewangan yang tinggi dan masa yang begitu terhad menyukarkan penyelidik untuk 

mengumpul maklumat dengan lebih terperinci. 

BAB 2 

KUPASAN LITERATUR 

2.0 Pengenalan 

      Kupasan literatur merupakan kajian lepas yang telah dilakukan dan berkaitan dengan 

kajian yang dilakukan pada masa kini. Bab ini juga membincangkan secara terperinci 

mengenai konsep dan teori yang berkaitan dengan subjek kajian. Selain itu, bab ini 

penting kerana dapat memberikan liputan yang menyeluruh dari segi teoritikal tentang 

fokus kajian serta membuat rumusan tentang kajian yang dijalankan berdasarkan konsep-

konsep yang dinyatakan. Menurut Cooper (1998), menyatakan bahawa:  

“….a literature review uses as its database reports of primary or original scholarship, 

and does not report new primary scholarship itself. The primary reports used in the 

literature may be verbal, but in the vast majority of cases reports are written documents. 

The types of scholarship may be empirical, theoretical, critical/analytic, or 

methodological in nature. Second a literature review seeks to describe, summaries, 

evaluate, clarify and integrate the content of primary reports”.  

Oleh itu, kajian ini adalah berkaitan dengan eksplorasi jahitan sulaman iaitu 

menghasilkan motif sulaman pada beg kepit anyaman rotan atau menginovasikan 

barangan anyaman.   

2.1 Apakah yang dimaksudkan dengan sulaman? 

      Sulaman adalah merupakan kraftangan yang dihiasi dengan pelbagai motif pada 

fabrik atau pada bahan lain dengan menggunakan sebatang jarum dan benang. Selain itu, 

sulaman juga tergolong dari segi penggunaan seperti mutiara, manik, bulu-bulu dan 

labuci (sequins). Kini sulaman boleh didapati pada pakaian, perkakas rumah tangga dan 

sebagainya. Sulaman juga boleh dihasilkan dengan kepelbagaian variasi warna benang. 

Seterusnya, jahitan sulaman mempunyai pelbagai teknik jahitan untuk menghasilkan 

motif-motif yang menarik iaitu melalui teknik jahitan seperti jahitan berantai, jahitan 

insang pari, jahitan jelujur halus, jahitan suji bilang dan sebagainya.     

       Menurut Mariam Abu Bakar (2007), menjelaskan bahawa sulaman merupakan salah 

satu bentuk seni kerajinan tangan yang tertua dan telah wujud sekitar 2000 tahun yang 

silam. Orang Romawi menggambarkan sebagai ‘melukis dengan jarum’. Namun orang 

Babylonia yang menamakan teknik ini sebagai ‘Embroidery”. Selain itu, seni sulaman 

juga digunakan secara meluas untuk keperluan dekorasi, peralatan rumah tangga, upacara 

keagamaan bahkan hiasan kerajaan. Sulaman pada pakaian pula menjadi sebagai simbol 

kemewahan. Pengkaji menyokong pernyataan Mariam Abu Bakar dan merasakan 

sulaman yang dihasilkan tidak semestinya pada permukaan fabrik dan tidak hanya pada 

peralatan rumah atau dekorasi malahan sulaman dapat dipelbagaikan dengan kaedah lain 

iaitu pada aksesori-aksesori wanita supaya dapat menampilkan ciri-ciri imej yang 

berbeza.  Oleh itu, berdasarkan kajian ini sulaman tangan amat berpotensi untuk dikaji 

kerana sulaman merupakan seni kraf yang bernilai tinggi.  

2.2 Anyaman dan Rotan?       

      Menurut Anna Durin (2014), menjelaskan bahawa seni anyaman ialah hasil yang 

dicipta dengan cara menganyam. Menganyam merupakan proses menjalin seperti jaluran 

daun, lidi, rotan, akar, buluh dan beberapa jenis tumbuhan lain. Selain itu, menganyam 

ialah suatu proses menyaringkan beberapa jenis daun atau tumbuhan dengan cara 

menyusun dan menyusupkannya antara satu sama lain. Terdapat beberapa jenis reka 

bentuk kraftangan yang telah dihasilkan melalui anyaman untuk mencipta sesuatu alat 

keperluan harian. Para petani dan nelayan misalnya, menghasilkan topi, tudung saji dan 

bakul anyaman untuk mengisi dan menyimpan ikan serta hasil pertanian mereka. Mereka 

juga menganyam tikar sebagai alas tempat duduk dan bagi kegunaan lain.  

     Selain itu, menurut Noor Hafiza (2013), memberikan pendapat bahawa anyaman 

merupakan satu daripada pelbagai teknik yang digunakan dalam penghasilan kraftangan 

masyarakat Melayu. Anyaman turut dikenali dengan anyaman angkat iaitu teknik 

menganyam yang dilakukan dalam aktiviti mengikat helai atau bilah anyam satu, dua, 

tiga, atau empat bagi mewujudkan mata anyaman kelarai atau dikenali juga sebagai motif. 

Tambah beliau lagi anyaman merupakan teknik-teknik dalam menjalur helaian bilah 

daun, lidi, rotan, akar, buluh atau beberapa jenis tumbuhan yang lain. Pengkaji 

menyokong penyataan yang diberikan oleh Noor Hafiza dan merasakan anyaman 

tradisional perlu diteruskan bagi mengekalkan teknik anyaman kepada generasi akan 

datang malah anyaman juga merupakan anyaman warisan Melayu yang mempunyai nilai 

estetik yang tidak dapat dipertikaikan lagi. Oleh itu, berdasarkan daripada kajian ini 

produk anyaman perlu diinovasikan agar dapat mewujudkan suatu idea atau rekaan yang 

baru serta  dapat menarik minat orang ramai dengan produk anyaman.     


